
Qalliinka Beddelan ee Dhiigkordhinta Sambabka ama MBTS  
Modified Blalock-Taussig Shunt (MBTS) 

 
 Badanaa Modified Blalock- Taussig Shunt (Qalliinka Beddelan ee Dhiigkordhinta Sambabka 
ama MBTS) waxaa la sameeyaa xilliga ilmuhu ku jiro qeybta daaweynta dhallaanka si loo saxo heerka 
ogsijiinta hooseysa marka uusan qulqulka dhiiggu ka filneyn sambabka oo aan ku filnayn, dhiiggaas 
oo ka imaanaya qaabka gaarka ah ee ilmaha ku dhasha xanuunka wadnaha. 
 In la furo bartanka shafka (jeexidda qeybta dhexe) ayaa la sameynayaa ama ah dhinaca ayaa 
qalid-dhinaceed (jeexidda gees oo ah qaarka sare) ayaa lagu sameynayaa. Wadne-sambabka 
macmalka ah (mashiinka wadne-sambabka) ayaa la isticmaali karaa ama la iska deyn karaa, waxa ay 
ku xiran tahay qorshaha qalliinka. Inta uu socdo qalliinka, qeyb ka mid ah Gore-tex® tuubada graft 
(Gore) ayaa dherer ku habboon laga soo goynayaa, jeexid ayaa lagu samenayaa halbowlaha jirridda 
ah, oo tuubada lagu dhajinayo ayaa lagu tolayaa halbowlaha. Jeexid kale ayaa markaas lagu 
sameynayaa halbowlaha sambabka oo qeybta dambe ee tuubada Gore-tex® (Gore) ayaa lagu 
tolayaa meeshii la jeexay. Sidaas ayaa la isugu xirayaa inta u dhaxaysa habdhiska habka 
halbowleyaasha iyo habdhiska halbowlaha sambabka oo waxaa kordhaya xaddiga qulqulka dhiigga 
sambabka (sanbabada), oo waxaa badanaya cufka ogsijiin. 
 
Hawlgalka Caadiga ah ee Qalliinka Ka-dib: 

• Wakhtiguu Qaadanayo Qalliinka: 2 ilaa 4 saac 

• Qalabka Tuubooyinka: Waxaa ilmaha badankooda lagu soo celinayaa Xarunta Daryeelka 
Wadnaha ka dib qalliinka oo waxaa lagu xiri doonaa tuubbo ah neefsashada, mid halbowle oo 
lagula soconayo cadaadiska dhiigga, mid kale oo ah xididdada (mid ah faleebbe daawo laga 
qaato iyo in dhiig laga qaado), faleebbe bannaanka ah, tuubooyinka xabadka ah oo dheecaanka 
looga daadinayo, kateetaraha Foley oo ah kan kaadidu geleyso, iyo mararka qaarood xargaha ba-
tariga wadnaha oo meelgaar ah. 

• Soo-kabashada Caadiga ah Qalliinka Ka-Dib: Tuubada neefsashada ayaa badanaa laga 
saarayaa maalinta koowaad ka dib qalliinka. Tuubada xididdada bartamaha waxaa laga bixinayaa 
marka laga joojiyo ee aan loo baahneyn in mar dambe la isticmaalo.  Tuubooyinka xabadka 
waxaa badanaa laga saarayaa maalinta qalliinka ka dib, marka uu yaraado dheecaanka ka soo 
baxaya. Wax yar ka dib qalliinka, ilmaha waxaa la siinayaa heparin looga hortagayo xinjirowga 
tuubbada. Marka ilmuhu si fiican wax u cunayo, aspirin ayaa loo bilaabayaa oo waxaa laga 
joojinayaa heparin. Aspirin waa in lagu sii wado guriga ilaa la gaaro wakhtiga qalitaanka 
wadnaha ee xiga.  

• Muddada Seexinta Isbitaalka: Wuxuu ilmuhu isbitaalka joogayaa badanaa 7 ilaa 10 maalmood ka 
dib marka loo geliyo MBTS. 

 
Qaadashada Daawooyinka Guriga: Carruurtu waxa ay u baahan karaan hal daawo ama in ka badan 
in ay guriga u qaataan ka dib MBTS sida: 

• Daawada biyaha saarta (Lasix) si looga xakameeyo dareeraha 

• Daawada dhiigga jilcisa (Aspirin, Lovenox) looga hortago xinjirowga 

• Walax ah dhimista culeyska si wadnaha looga yareeyo dhiigkarka yo hawsha badan  
(Enalapril, Captopril) 

• Hagaajinta wadnaha ee shaqada/daaweynta garaacista khaldan (daawada Digoxin) 

